
					இப்பக்கம் மெய்ப்பு பார்க்கப்படவில்லை
484 பரகாலன் பைந்தமிழ்

அநுமன், சுக்கிரீவன், அங்கதன், நளன் ஆகிய நால்வரை யும் விளித்துத் தங்கள் தோல்வியைச் சொல்லிக் கொள்ளு கின்றனர் தோல்வியுற்ற அரக்கர்கள். வாணர முதலி கட்குள்ளே இந்நால்வரே முக்கியமானவர்கள். அநுமது டைய வீரச்செயல்களை முன்னமே கண்டவர்கள்; தத்தி ரீவன் வானரங்கட்கெல்லாம் அரசன் என்பதை அறிந்தவர் கள்; அவனுடைய இரக்கம் முக்கியம் என்பதை உணர்ந் தவர்கள். அங்கதனுடைய அற்புதச் செயல்களில் ஒன்றை அவன் தூது வந்த காலத்தில் நேரில் அறிந்தவர்கள்.அனை கட்டுதலாகிய அருஞ்செயல் நளனால் நிறைவேறிற்று என்பதை அறிந்தவர்கள்: 'இந்த நால்வர்களையும் விளித்து சொன்னது; இந்திரசித்தும் கும்பகர்ணனும் எம் பிரானே! என்னை ஆள்வாய்' என்று சொல்வி வாழ்ந்து போக வாய்ப்பு இருக்க, அதனைச் செய்யமாட்டாமல் அம்புக்கு இலக்காகி மாண்டெழிந்தனர்; நாங்கள் அங் ங்ணம் ஆகாமல் வாழ்ந்து போகப் பார்க்கின்றோம் என் கின்றனர்.

குழமணிதுரம்: தோற்றவர்கள் தங்கள் தோல்விக்கு ஈடாக ஆடுவதொரு கூத்து. மேலே குறிப்பிட்ட தடம் பொங்கத்தம் பொங்கோ’ என்பதற்கும் இலக்கணமும் இலக்கியமும் இவ்வருளிச் செயல்களே என்று கருத இடம் உண்டு.

யசோதைப் பிராட்டி நிலையில்: கண்ணபிரான் விளை யாட்டின் விருப்பத்தால் முலையுண்பதையும் மறந்து திரியா நிற்க, யசோதைப் பிராட்டி அப்பிரானை விளித்து முலையுண்ணாமையை அவனுக்கு அறிவித்துத் தன் முலை களை உண்ண வேண்டுமென்று வற்புறுத்தியதை ஆழ் வாரும் அநுபவிக்க விரும்பித் தம்மை யசோதைப் பிராட்டி யாகப் பாவித்துக் கொண்டு அவனை அம்மம் உண்ணு மாறு வேண்டுவதாக அமைந்துள்ளது ஒரு திருமொழி (10.4).

		 இப்பக்கம் கடைசியாக 24 பெப்பிரவரி 2018, 09:11 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

